
 
 
 
 

      Ана тилим– жаным-тиним       

Презентация  
 

Окьуучу: Кудаева Самира   «Кюн ахшы болсун, адамла!»   

 

Битеу  дунияда  инсанла , 

Бу дуниягъа  кез  ачханла, 

Сизге  атсынла   акъ танга, 

 Кюн  ахшы  болсун,  адамла!  

 

 О, тынчлыкъ,  тынчлыкъ  дуниягъа, 

Дунияда  жашагъанлагъа! 

 Сизге  атсынла  акъ тангла, 

Кюн  ахшы  болсун,  адамла! 

 

Бардыргъан -1 Аппаева Самира 

Багъалы,  сыйлы  устазла  эм окъуучула!  

Кюнюгюз  ахшы  болсун! 

 

Бардыргъан -2 Гаева Марина  

Бюгюн «Ана тилим- жаным-тиним» деген темагъа аталгъан 

къууанчлы байрамыбызгъа жууукъ болугъуз. 

Бардыргъан -1 

Халкъны ёхтемлиги,аны миллет деп, атын айтдыргьан да ана тили 

бла адабиятыдыла. Адамны миллетине къошуп, жашауда ёз 

энчилигин да сакълатхан да аладыла. 

Бардыргъан -2 

Тил-къайсы миллетни да дуния ангылауун белгилеген, жашау 

сынауун тутхан, кеп емюрледе къурай келген ниет байлыгъын  

жюрютген  къудуретиди. 

 

 

 

 



 
 
 
 

Назму: Ана тилинги тас этсенг» 

 

 Жыр:» Насып тангла» Насыплыев Азнор жырлайды 
 

Бардыргъан -1 

Хар адамны жашауунда, миллетини алында жууанлыгъы уллуду, 

борчлары кёпдю. Аладан бири – ана тилине, адабиятына керти 

сюймеклиги бла, алай бла ёхтемленип, аланы айнытыргъа 

итиниулюгю бла байламлыды. 

 

Бардыргъан -2 

Тилни жюрютген къадарда, халкъ халкълай къалады, миллет 

жашауун ёчюлтмейди, тёлюлени, ата-бабала тёресинде, ким 

болгъанларын билип, тукъумларын, эллерин-жерлерин сыйлы 

кёрюп, алай юйретирге къолундан келеди. 

Назму- «Бизге бешик жыр айтдыргъан » окъууйду Хаджиева 

Алина 

Презентация «Нарт сезле» 

 

Назму –  «Ана тилиме» 
 

Бардыргъан -1 

Бюгюнлюкде тилибизни сакълагъандан уллу ишибиз жокъду. 

Тилибиз- жерибизге тенгди. Алайды да тилибизни ариулугъун 

сакълап,аны байлыгъын жалчытыргъа, заман бла бирге ёсдюрюрге 

тийишлибиз.  

 

Бардыргъан -2 

Тил маданиятны биринчи тамалыды. Ол тамал не къадар бек, не 

къадар тюз болса, миллет маданиятны жолу аллай бир кенгди, 

узакъды. 

Назму-Беш да тау элим-окъууйдула 2-чи классны 

окъуучулары 
 

 

 



 
 
 
 

 

 

 

 

Бардыргъан -1 

Дунияда 6000-ден артыкъ тил барды. Тилни хайыры бла адамла бир 

бирлерин ангылайдыла. Бизни ана тилибиз къарачай-малкъар 

тилди. Бу тилде къарачайлыла бла малкъарлыла сёлешедиле. Ол 

кеси да тюрк тиллени къауумуна киреди.  

 

Бардыргъан -2 

Бизни ана тилибизде бурун заманлада кёп жыр, таурух, жомакъ, 

нарт сёз къуралгъанды. Басмабыз болгъунчу, адамла аланы 

аууздан- ауузгъа айтып, эслеринде тутхандыла, бир тёлюден башха 

тёлюге ётдюре, бюгюннге дери сакълагъандыла. Энди ол затла 

басмаланып, китапла болуп чыгъадыла. 

Назму: Созайланы Ахмат «Ана тилим»   

 

 

Жыр :»Къор болайым, туугъан жерим,  мен санга…» 

жырлайдыла 10-чу классны окъуучулары. 
 

Бардыргъан -1 

Ана тили жюрюмеген халкъ халкъмыды? Адам а? Ана тилинде 

селешмеген, селеширге сюймеген а? Бек бушуулусу уа- ана тилин 

билмеген. 

 

Бардыргъан -2 

Не фахмулу, не билимли эсе да, ана тилин билмеген ыспассыз 

болады, аллайны  бир жерде да тёрге ётдюрмейдиле, ётдюрселе да, 

тангёрдю этмейдиле. Хуна тешикден чыкъгъан кибик, ол ыспассыз 

кёрюнеди. 

Назму-  «Ана тилим» 

Презентация «Малкъар» 

 

 

 



 
 
 
 

Бардыргъан -1 

Ана тилибизге болушуп, аны чырагъын жандырып турлукъ халкъ 

кесиди- биз кесибиз. Ким да билирге, ангыларгъа тийишлиси: ана 

тилни сюймеклик – ол инсанлыкъды. Инсанлыгъ`а – миллетни 

тутуругъуду.   

 

 

Бардыргъан -2 
Багъалы устазла эм окъуучула! 

Аны бла биз Ана тилге сюймеклик- ол инсанлыкъды деген 

къууанчлы байрамыбызны бошайбыз. Бошалмазлыкъ ёмюр, насып ,  

жашау Аллах барыбызгъа да берсин!  

 

Бардыргъан -1 

Малкъар миллетибизге ана тилни байлыгъын  ангыларыкъ, тин 

хазнабызны багъаларыкъ инсанланы Аллах кеп берсин. Сау 

болугъуз! 

 

Назму-   «Ана тил бла орус тил» окъууйду Шекерова Самира 

 

Тепсеу:Толгурова Камила ,Толгуров Кантемир. 

